
Kur ndonjëri prej jush dëshiron të hajë, le të hajë me
dorën e djathtë, e, kur të pijë, le të pijë me dorën e
djathtë, sepse shejtani ha me dorën e majtë dhe pi

me dorën e majtë

Ibn Omeri (Allahu qoftë i kënaqur me të!) tregon se i Dërguari i Allahut صلى الله عليه وسلم ka thënë: “Kur
ndonjëri prej jush dëshiron të hajë, le të hajë me dorën e djathtë, e kur të pijë, le të pijë

me dorën e djathtë, sepse shejtani ha me dorën e majtë dhe pi me dorën e majtë.”
[Ky hadith është sahih.] [E shënon Muslimi.]

Ky hadith përmban urdhër profetik që ngrënia dhe pirja të bëhen me dorën e djathtë, si dhe
përmban ndalesë që të bëhen me dorën e majtë. Gjithashtu në hadith sqarohet shkaku i këtij
vendimi: shejtani ha dhe pi me dorën e majtë. Kjo tregon se urdhri në këtë hadith tregon se
kjo gjë është obligim dhe se të hahet e të pihet me dorën e majtë është e ndaluar (haram),
sepse  Profeti صلى الله عليه وسلم   tregoi  se  kjo  është  praktikë  dhe  mënyrë  e  shejtanit,  e  muslimani  është  i
urdhëruar të shmanget nga rrugët e njerëzve të pabindur, e lëre më nga shejtani. "Ai që e
imiton një popull është prej tyre."

